
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

জাফরাগঞ্জ।
৩৯৯



অপরের কৃতকার্যের জন্য অপরাধী হইয়া থাকে। ইংরাজ বাঙ্গালী গুপ্ত- চক্রান্তে মিলিত হইয়া সিরাজদ্দৌলার সর্বনাশ সাধনরূপ ইষ্টসিদ্ধির উদ্দেশ্যে পরস্পরের সহায়তা করিয়া সমরজয় করেন। তার পর সিরাজদ্দৌলাকে রক্ষা করা বা তাহার জীবনদান করা দূরে থাকুক, একজন তাহাকে কারা- রুদ্ধ করিবার জন্য অপরকে উত্তেজিত করেন, সেই উত্তেজনায় সিরাজদ্দৌলা কারারুদ্ধ হইয়া ক্লাইবের সম্পূর্ণ অজ্ঞাতসারে নিহত হইয়া থাকিলেও ক্লাই- বের কলঙ্কমোচন হয় না! সামরিক ব্যাপারে ন্যায় অন্যায় বিচার করিবার প্রয়োজন না থাকিতে পারে—স্বার্থই যাহার একমাত্র লক্ষ্য, সেখানে সকল কার্য্যই প্রশংসিত হইতে পারে। কিন্তু ইতিহাসের নিকট ন্যায় অন্যায়ের মর্য্যাদা চিরদিন অক্ষুন্ন রহিবে। সিরাজদ্দৌলা অন্যায়রূপে নিহত হইয়া- ছিলেন কি না একমাত্র ইতিহাসই তাহার বিচারক। যদি কখন এ দেশের ইতিহাস যথাযথরূপে সঙ্কলিত হইতে পারে, তবে সে ইতিহাস সভ্যজগতের নিকট মুক্তকণ্ঠে প্রচার করিয়া দিবে,—ক্লাইব এবং মীরজাফর উভয়েই কূটনীতিবিশারদ মহাবীর; কিন্তু উভয়েই রাজবিদ্রোহী, উভয়েই বিশ্বাস- ঘাতক, উভয়েই রাজহন্তা!

 ভাগীরথীর পূর্বতীরস্থিত বর্তমান মুরশিদাবাদের একাংশের নাম জাফরা- গঞ্জ।[১] নবাব আলিবর্দীর স্নেহানুপালিত মীর মহম্মদ জাফর আলি খা এই স্থানে বহুব্যয়ে বাসভবন নির্মাণ করিয়াছিলেন সেই সূত্রে স্থানের নামও ‘জাফরাগঞ্জ’ বলিয়া প্রসিদ্ধিলাভ করিয়াছে। একসময়ে জাফরাগঞ্জ এবং হিরাঝিলের সৌধশোভার মুরশিদাবাদের নাগরিকসৌন্দর্য্য সবিশেষ


	↑ Mir Jaffar lived at Jaffaraganj, on the left bank, i. e. on Kasimbazar island, and the descendants of his son Miran still reside there. -H. Beveridge, C. S.

